
সকল প্রশংসা ও গুণগান একমাত্র আল্লাহ সুবহানাহু ওয়া তা’আলার জন্য, সলাত ও সালাম নাযিল হোক প্রিয় নবী হযরত মুহাম্মাদ (স.) এর উপর। তিনি বলেছেন: “তোমাদের মধ্যে সে-ই উত্তম যে নিজে কুরআন শেখে এবং অপরকে শেখায়” [সহীহ বুখারী]।
নির্ভুল ও তারতীলসহ কুরআন তিলাওয়াত করা প্রত্যেক মুসলিমের একান্ত কর্তব্য। কুরআন তিলাওয়াত করার প্রতিদান অনেক। ইবনে মাসউদ (রা.) বর্ণনা করেছেন: আল্লাহর রাসূল (স.) বলেছেন, “যে আল্লাহর কিতাব থেকে একটি অক্ষর পড়বে, তার আমলনামায় ভালো কাজের সওয়াব লেখা হবে এবং একটি ভালো কাজের প্রতিদান দশ গুণ। আমি বলছি না যে আলিফ-লাম-মীম একটি অক্ষর, বরং আলিফ একটি অক্ষর, লাম একটি অক্ষর এবং মীম একটি অক্ষর” [আত তিরমিযী]।

অপর একটি হাদিসে আয়েশা (রা.) বর্ণনা করেন যে, রাসূল (স.) বলেছেন: নিশ্চয়ই যে ব্যক্তি সুন্দর, সাবলীল এবং নির্ভুল ভাবে কোরআন তেলাওয়াত করবে সে মহান ব্যক্তি এবং অনুগত ফেরেশতাদের সাহচর্যে থাকবে। আর যে ব্যক্তি কষ্ট করে, জড়তার সাথে কুরআনের আয়াত পড়বে তাকে দ্বিগুণ প্রতিদান দেয়া হবে”। [বুখারী ও মুসলিম]।
এই সিরিজের বইগুলোতে আমরা সাধ্যানুযায়ী শিশু-কিশোর এবং একইসাথে প্রাপ্তবয়ষ্কদের সহজে কুরআন শেখাতে চেষ্টা করেছি। এই বইটির বেশ কিছু উল্লেখযোগ্য বৈশিষ্ট্য আছে। এর কয়েকটি বৈশিষ্ট্য নিচে প্রদান করা হলো:
১. অনুশীলন করার জন্য ৪০০টি গুরুত্বপূর্ণ শব্দ বাছাই করা হয়েছে যা কুরআনে মোট ৭৮০০০ শব্দের মধ্যে পাওয়া যাবে প্রায় ৩৯,০০০ বার। এছাড়াও বইটি পাঠ শেষে আপনারা তাজবীদের নিয়ম ও প্রয়োগসহ কুরআনের ৫০% শব্দ পড়তে সক্ষম হবেন। শুদ্ধভাবে কুরআন পড়তে পারায় প্রতিটি শিক্ষার্থী আনন্দ ও উৎসাহ অনুভব করবে, যেহেতু সে আল্লাহর পক্ষ থেকে নাযিলকৃত কিতাবের ঘনিষ্টতা অর্জন করছে।
২. প্রতিটি পাঠে আপনি নতুন নতুন শব্দ শিখবেন যেগুলো কুরআনে বারবার ব্যবহৃত হয়েছে। কী পরিমাণ অগ্রসর হতে পারলেন তার একটি ধারণা পেতে পারেন আপনি যে সমস্ত শব্দ শিখছেন তার হিসাব থেকে। শেখার আগ্রহ বাড়াতে এটি আপনাকে আরো সাহায্য করবে।
৩. প্রতিটি অক্ষরের উচ্চারণের স্থান (মাখরাজ) এর প্রতি গুরুত্ব দিয়ে শব্দগুলো শেখানো হয়েছে। সঠিকভাবে উচ্চারণ করা এবং কাছাকাছি ধ্বনিযুক্ত শব্দগুলির পার্থক্য অনুধাবনে এটি শিক্ষার্থীদের সাহায্য করবে। উদাহরণস্বরূপ:

8. প্রায় প্রতিটি অক্ষর শেখানোর জন্য এমন জিনিসের ছবি ব্যবহার করা হয়েছে যেগুলোর শুরু হয়েছে অক্ষরটি দিয়ে। এটি যে শুধু সংযোগ তৈরি করবে তা নয়, বরং শিক্ষার্থীর মনে অক্ষরটিকে জায়গা করে দিতে সহায়তা করবে।
৫. ব্যাখ্যার সুবিধার্থে প্রারম্ভিক পর্যায় হতেই ছবি ব্যবহার করে মাখরাজ শিক্ষা দেওয়া হয়েছে।
৬. বিভিন্ন হারাকাতের বা স্বরধ্বনি সম্পর্কিত অনুশীলনীর জন্য অক্ষরগুলি মাখরাজ অনুসারে সাজানো হয়েছে যাতে মাখরাজের দক্ষতা বৃদ্ধি পায়।
৭. অক্ষরের বিভিন্ন ধরণকে সহজে শেখানোর জন্য তাদেরকে পূর্ণ এবং সংক্ষিপ্ত রূপ দেখানো হয়েছে। শব্দের মধ্যে অক্ষরের সংক্ষিপ্ত-রূপ পরিচিত করার লক্ষ্যে সংযোজকসহ বিভিন্ন ব্যবহার দেখানো হয়েছে।
৮. শিক্ষার্থীগণ যেন পবিত্র কুরআনের শব্দগুলি পড়তে অসুবিধার সম্মুখীন না হয় তা নিশ্চিত করার জন্য একেবারে প্রথম থেকেই সংক্ষিপ্ত রূপ শেখানো হয়েছে।
৯. শুরু থেকেই প্রতিটি অক্ষর ফাতহাহ (যবর) দিয়ে অনুশীলন করানো হয়েছে। এটি অক্ষরের মাখরাজ বুঝতে সহায়তা করবে। উদাহরণস্বরূপ, ‘জীম’ (~~~) অক্ষরের নামের সাথে একটি অতিরিক্ত ই (৬) ও ‘ম’ (p) ধ্বনি আছে; অথচ ‘জা’ (২) ধ্বনিটি ‘জীম’ (~~~) এর প্রকৃত ধ্বনিকে প্রকাশ করে। তাছাড়া ফাতহাহসহ আরবী অক্ষরগুলো কুরআনে হাজার বারেরও বেশি এসেছে। আর হারাকাত ছাড়া এসেছে কেবলমাত্র মুকাত্তাআত (বিচ্ছিন্ন বর্ণ) অক্ষরের মধ্যে। মুক্বাত্তাআত (বিচ্ছিন্ন বর্ণ) অক্ষরগুলি কুরআনে মাত্র ৫০ (প্রায়) বার এসেছে।

১০. পাঠ নং ১৩ থেকে প্রতিটি শব্দকে আলাদা আলাদা অক্ষরে ভেঙে শেখানো হয়েছে। এই পদ্ধতিতে একজন শিক্ষার্থী সহজেই শিখতে পারে।
১১. আরবী শব্দের অর্থ শব্দের ঠিক নিচেই দেওয়া হয়েছে যেন শিক্ষার্থীরা বুঝতে পারে যে পবিত্র কুরআন হচ্ছে আল্লাহর কাছ থেকে প্রাপ্ত কিতাব যা বুঝতে হবে এবং সেই মোতাবেক চলতে হবে। অর্থগুলি একজন শিক্ষক মাঝে মাঝে শিশু শিক্ষার্থীদেরকে জানিয়ে দিবে।
১২. প্রতিটি পাঠের প্রতি লাইনে শব্দগুলি এমনভাবে বেছে নেয়া হয়েছে যেন তা ছন্দময় হয়। এতে শিক্ষার্থীদের শেখার আগ্রহ বাড়বে। তারা ছন্দাকারে শব্দগুলি পাঠ করতে করতে শিখে ফেলে।
১৩. প্রতিটি পাঠে শব্দগুলি এমনভাবে সাজানো হয়েছে যার ফলে প্রথমে সহজ শব্দ তারপর ক্রমান্বয়ে জটিলতর শব্দ আসে।
১৪. কয়েকটি পাঠের পর পর পুনরালোচনার ব্যবস্থা রাখা হয়েছে যেন পূর্ববর্তী পাঠে যা শেখানো হয়েছে তা অনুশীলনের মাধ্যমে মনে থাকে।
১৫. ইন-বিল্ট তাজবীদ শেখার অংশ হিসাবে, সুকুন শেখার বিষয়টি ৬টি পাঠ পর্যন্ত প্রলম্বিত করা হয়েছে (যেমন: কলকলা, নরম (লীন) শব্দ, হামস, ইত্যাদি)। সাধারণত সুকুন প্রথমে শেখানো হয় এবং কলকলা পরে। কোনো শিক্ষার্থী একবার ভুল উচ্চারণে অভ্যস্ত হয়ে গেলে, পরে তার সঠিক উচ্চারণ শেখা কঠিন হয়ে যায়। সে জন্য প্রথম থেকেই সুকুনের বিভিন্ন প্রয়োগ শেখানো হয়েছে।
১৬. ইন-বিল্ট তাজবীদের একই আদল অনুসরণ করে তাশদীদ তিন পাঠে শেখানোর ব্যবস্থা নেয়া হয়েছে।

১৭. এই বইয়ে মাদ্দ-এর সহজবোধ্য নিয়ম দেয়া হয়েছে। এই বিষয়ের উপর উচ্চতর কোর্সে বিস্তারিত নিয়ম পরে শেখানো যেতে পারে।
১৮. তাজবীদের পাঠগুলো সহজ হতে জটিলের দিকে ক্রমান্বয়ে সাজানো হয়েছে।
১৯. সহজে শেখা এবং মনে রাখার সুবিধার্থে তাজবীদের পরিভাষাগুলো সহজ শব্দে উপস্থাপন করার চেষ্টা করা হয়েছে! যেমন: ‘ইযহার’, ইখফা’, ‘ইদগাম, এবং ইকলাব-কে সহজ কথায় ‘স্পষ্ট’, ‘গোপন’, ‘যুক্ত’, ও ‘পরিবর্তন’ বলা হয়েছে।
২০. বইটি শেষে তাজবীদের নিয়ম-নীতিগুলোর একটি সচিত্র বিবরণী দেয়া হয়েছে।
২১. এখানে আরবীর জন্য একটি বিশেষ ফন্ট ডিজাইন করা হয়েছে! প্রতিটি হারাকাত (স্বরধ্বনি) চিহ্ন অক্ষরের খুব কাছাকাছি রাখা হয়েছে! ইখফা, গুন্নাহসহ তাশদীদ, মোটা রা, কলকলা, লাম-ই-জালালার জন্য মোটা লাম প্রভৃতির জন্য বিভিন্ন চিহ্ন ডিজাইন করা হয়েছে।
২২. হাতে লেখার চেয়ে আরবী ফন্ট-এর একটি অতিরিক্ত সুবিধা আছে! অক্ষরের আকৃতি সবসময় একই রূপ থাকে! এটি বিভ্রান্তি কমাতে সাহায্য করে।
২৩. আরবী ফন্ট-এর আরোও একটি বিশেষ বৈশিষ্ট্য আছে! প্রতিটি হারাকাত তার নিজস্ব অক্ষরের নির্ধারিত স্থানে দেয়া যায়! ফলে কোনো শিক্ষার্থী শব্দগুলি পড়তে গিয়ে কোনরূপ দ্বিধা-দ্বন্দে পড়ে না।
২৪. প্রতিটি পাঠে, যে নিয়মগুলি শেখানো হচ্ছে তার সংশ্লিষ্ট অক্ষরগুলো বিশেষভাবে জোর দেয়ার জন্য লাল রং দিয়ে চিহ্নিত করা হয়েছে।

২৫. গুরুত্বপূর্ণ ধারণার প্রতি জোর দেওয়ার জন্য ‘ছবি’ (আইকন, লোগো) ব্যবহার করা হয়েছে! শেখানোর পদ্ধতিটি সহজ ও আকর্ষণীয় করার জন্য টিপস, কৌশল ও গল্প সংযোজিত হয়েছে।
২৬. শিশুদের মাখরাজ শেখানোর জন্য ছোট সহজ সরল কবিতা রচনা করা হয়েছে। এর দশটি বৈশিষ্ট্য রয়েছে।
ক. পূর্ণ সেট: কবিতাটি ২৯টি অক্ষরের পূর্ণ সেট শিক্ষা দান করে।
খ. আঙ্গুলের ডগায়: হাত, আঙ্গুল এবং আঙ্গুলের কড়া ব্যবহার করে কবিতাটি শেখানো হয়! প্রতিটি অক্ষরকে হাতের মধ্যে বিশেষ স্থান দেয়া হয়েছে! এই কবিতার সাহায্যে শিশুরা তাদের হাতের সাহায্যে আরবী বর্ণমালা (হুরুফ-ই-তাহাজ্জী) এবং মাখরাজ শিখতে পারবে।
গ. অক্ষর বিন্যাস: আরবী অক্ষরগুলিকে সাধারণ ক্রম অনুযায়ী বিন্যাসের বদলে কবিতার মধ্যে মাখরাজের ক্রম অনুযায়ী বিন্যস্ত করা হয়েছে।
ঘ. দলভুক্ত: প্রায় প্রতিটি আঙ্গুল একই মাখরাজভুক্ত অক্ষরের একটি গ্রুপের প্রতিনিধিত্ব করে! হুরুফি- হালকি (গলার অক্ষর) আলাদাভাবে মুখস্ত করার প্রয়োজন নেই কারণ কবিতাটিতে অক্ষরগুলো দলবদ্ধভাবে সাজানো রয়েছে।
ঙ. কাব্যিক: কবিতাটির সহজ সরল ছন্দ প্রতিটি গ্রুপের অক্ষরকে আলাদা করে এবং তাদের মনে রাখার বিষয়টি সহজ করে দেয়।

চ. শারীরিক ক্রিয়াকলাপের সাহায্যে (Actions ): কবিতাটি শারীরিক সম্পৃক্ততার মাধ্যমে শেখানো হয় যা মুখস্ত করাকে সহজ ও আনন্দদায়ক করে তোলে।
ছ. বৈশিষ্ট্যাবলি সহকারে শারীরিক ক্রিয়াকলাপ (TPI Actions) অক্ষরসমূহের বৈশিষ্ট্য নির্দেশক যা তাজবীদসহ সঠিকভাবে তিলাওয়াতের জন্য খুবই গুরুত্বপূর্ণ। এগুলো কোন শব্দের অর্থ বুঝায় না।
জ. বিভিন্ন ক্ষেত্রে পুনরাবৃত্তি: হারাকাতের বিভিন্ন ক্ষেত্র এবং নিয়মসহ (মাদ্দ, কলকলা, হামস, ইত্যাদি) কবিতাটি প্রায় ১৮ বার পুনরাবৃত্তি করা হয়েছে। ফলে বিভিন্ন হারাকাত ও নিয়মাদির মধ্য দিয়ে মাখরাজের প্রয়োগকে নিশ্চিত করেছে।
ঝ. নিয়মসমূহের তাৎপর্য সহজেই ব্যাখ্যা করা হয়েছে : তাজউইদের বেশ কিছু নিয়ম যেমন: শামসী এবং কামারী অক্ষর, নুন সাকিন এবং তানউইনের নিয়মাদি, মিম সাকিনের নিয়মাদি, মাখরাজের শ্রেণী বিন্যাস ব্যবহার করে সবগুলো বিষয় অত্যন্ত সহজ করা হয়েছে।
শব্দ পড়ার ক্ষেত্রে প্রয়োগ: অক্ষর কবিতার ব্যবহারিক প্রয়োগ প্রকাশ পায় যখন কেউ শব্দ পড়তে শুরু করে! কবিতার ছন্দে ক্রিয়াকলাপের মাধ্যমে দেখানো অক্ষরের বৈশিষ্ট্যাবলি শিক্ষার্থীকে সাহায্য করে শব্দটিকে সঠিক উচ্চারণস্থল ও বৈশিষ্ট্যানুযায়ী উচ্চারণ করতে! ইন-শা-আল্লাহ আপনারা এই কোর্সটি সহজ- সরল, মজার এবং আধুনিকতম শিক্ষাদান পদ্ধতি মোতাবেক দেখতে পাবেন! ইন-শা-আল্লাহ শিক্ষকদের জন্যও এটি আয়ত্ত্ব এবং শিক্ষা দান করা সহজ হবে।

আমরা আল্লাহ তা’আলার নিকট প্রার্থনা জানাই তিনি যেন আমাদের এই ক্ষুদ্র প্রচেষ্টা কবুল করেন! অনুগ্রহ করে এই কোর্সটি স্কুল, কলেজ, মসজিদ, সমাজ এবং আপনাদের পরিবারের মধ্যে চালু করুন! বয়ষ্ক এবং শিশু উভয়কেই শিক্ষা দেয়ার জন্য কোর্সটি ব্যবহার করা যেতে পারে! পবিত্র কুরআনকে সঠিকভাবে পড়তে উৎসাহিত করার লক্ষ্যে চলুন আমরা সবাই মিলে একসাথে কাজ করি এবং একই সাথে এটি বোঝার চেষ্টা করি।
আমার পিতামাতার দু’আ ও আশীর্বাদের জন্য আন্তরিকভাবে তাদের কৃতজ্ঞতা জ্ঞাপন করছি! আমার স্ত্রী ও সন্তানরা যথেষ্ট ধৈর্যশীলতার পরিচয় দিয়েছেন, কারণ তাদের প্রাপ্য সময়ের অনেকটাই ব্যয় হয়েছে আমার এই কাজে! বিভিন্নভাবে সাহায্য করার জন্য আব্দুল কাদের ফাজলানী ভাই, খাজা আহসান ভাই ও তার পরিবারকে ধন্যবাদ! মহসীন সিদ্দিকী ভাই, সানা দোসুল আপা এবং কারী ইমরান খান শেখানোর বিভিন্ন প্রকার ধারনা দিয়ে সহযোগিতা করেছেন! তারিক আজিজ ভাই, কুরুম কোরেশী ভাই এবং মুজতবা শরীফ ভাই পরিসংখ্যান সংক্রান্ত বিশ্লেষণ ও প্রোগ্রামিংয়ে সহযোগিতা করেছেন।
কুরআন পড়ুন
শাবানা পারভিন ও Acewebdesign এর কৃত গ্রাফিক ডিজাইনের কাজ ছাড়াও চমৎকার গ্রাফিক ডিজাইনের জন্য আহমদ শাওকী ভাই; প্রস্তুতিমূলক কাজের জন্য আমির ইসহাক ভাই ও আব্দুল কুদ্দুস উমরী ভাই; অনুবাদে সাহায্য করার জন্য ড. আব্দুল্লাহ বাসিত সিদ্দিকী, আরসাদ ইকবাল মালিক ভাই, আরজান আলি ভাই, সাঈদ আনিসুল হাসান ভাই এবং জামিলা কাভি আপা; রেকর্ডিং ও সম্পাদনা কাজের জন্য দলিলুদ্দীন খান ভাই, নাওয়াজ ইলিয়াস ভাই, ইজাজ ভাই, যুবাইর ভাই, ফারহান ভাই এবং আরোও অনেককে ধন্যবাদ। মাকসুদ উমরী ওসমান উমরী, মাসারাত বারুচা এবং আরোও অনেকে পরামর্শ, সহযোগিতা ও দু’আ করেছেন। আল্লাহ যেন তাদের সকলকে পুরস্কৃত করেন এবং আমাদের সকলের কাছ থেকে এটি কবুল করেন।
২০১৩ সালে বাহরাইনে কুরআন কনফারেন্সের সময় আমি ব্যক্তিগতভাবে অনুমতি নিয়ে মাখরাজের চিত্রগুলি বিশ্ববিখ্যাত সিরীয় কারী শাইখ আইমান সুয়াইদ-এর লিখিত বই থেকে নিয়েছি।
আল্লাহ যেন আমাদের ভুল করা থেকে রক্ষা করেন! যদি অসাবধানতাবশত তা হয়ে থাকে, আমরা তাঁর কাছে আন্তরিক ক্ষমা প্রার্থনা করছি! আপনাদের মতামত কামনা করছি এবং কোনো ভুল পরিলক্ষিত হলে আমাদেরকে জানানোর অনুরোধ করছি যাতে পরবর্তী সংস্করণে তা শুদ্ধ করে নেওয়া যায়।
আবদুল আযীয আবদুর রহীম
কুরআন পড়ুন সহজ পদ্ধতিতে বই pdf
কুরআন পড়ুন বই pdf, কুরআন পড়ুন সহজ পদ্ধতিতে (হোম ওয়ার্ক বই সহ) pdf, কুরআন পড়ুন সহজ পদ্ধতিতে pdf download, কুরআন পড়ুন সহজ পদ্ধতিতে pdf, কুরআন পড়ুন একাডেমি অব কুরআন স্টাডিজ pdf, কুরআন পড়ুন বই pdf download, quran porun book pdf
আল কোরআন বাংলা অনুবাদ. 30 পারা কোরআন শরীফ বাংলা অর্থসহ
হাদিস আরবি বাংলা. হাদীস শরীফ বাংলা. Bangla Hadis
মহানবী হযরত মুহাম্মদ সাঃ এর জীবনী
ইসলামিক বই pdf download. Islamic Book pdf Bangla
সহীহ বুখারী শরীফ সব খন্ড pdf. Bukhari Sharif Bangla
কোরআন শিক্ষা বই pdf. নূরানী পদ্ধতিতে কুরআন শিক্ষা বই pdf
আরবি ভাষা শিক্ষা বই pdf. আরবি ভাষা শিক্ষা কোর্স pdf
কুরআন পড়ুন সহজ পদ্ধতিতে: ড. আব্দুল আযীয আব্দুর রহীম – Quran
কুরআন পড়ুন সহজ পদ্ধতিতে (হোম ওয়ার্ক বই সহ) – ড. আবদুল আযীয
কুরআন পড়ুন সহজ পদ্ধতিতে – ড. আবদুল আযীয আবদুর রহীম
DOWNLOAD


বিভাগ সমূহ  ইসলামিক বই pdf,কুরআন পড়ুন pdfমহানবী হযরত মুহাম্মদ সাঃ এর জীবনী (সীরাত শাস্ত্রের ইতিহাস)
মহানবী হযরত মুহাম্মদ সাঃ এর জীবনী (আরবের তৎকালীন অবস্থা)




	সম্বন্ধে
	যোগাযোগ
	গোপনীয়তা নীতি
	Facebook




© 2024 তাওহীদের ডাক • Built with জেনারেটপ্রেস




 
অনুসন্ধানঃ







          